
FER ČOVJEK U NEFER SVIJETU - ROBERT FISK 
 
"Ono što se dešava u Libanu promijenit će (svojim 
primjerom) razne stvari na ovoj planeti koje ljudi 
prihvaćaju kao činjenicu. Osnovni razlog tomu je što kada 
Hassan Nasrallah kaže da brine o libanonskom narodu, on 
to i misli. Ne zna to, naravno, svako u ovoj zemlji, jer 
vodeća medija ni jednoj od njegovih izjava ne daju više od 
trideset sekundi, iza čega slijedi "komentar bijelog 
čoveka". Ali, kad biste imali priliku da ga uistinu čujete, 
saznali biste nešto sasma drugo. Ovo ga čini jedinstvenim 
vođom, budući da ima samo nekolicina lidera (zacijelo ne 
naših) koji uistinu brinu za narod kojeg, pretpostaviti je, 
treba da služe i štite. Trebalo bi da smo već svi svjesni 
toga da lideri na ovoj planeti nisu izabrani nego 
"postavljeni", i da su oni tu da ispunjavaju želje Globalne 
Korporacije na račun pojedinca. 
 
Sjajan primjer za to bio je Hizbullahov trenutačni odgovor 
na prekid vatre. Odmah su na sve strane poslani inženjeri 
i ljekari, a diljem juga (Libana) ustanovljeni su 
registracioni centri za ljude kojima je potrebna pomoć. 
Odgovor je bio toliko brz da Europske agencije za pomoć, 
koje su se pojavile nakon prekida vatre, nisu mogle naći 
ljude koje Hizbullah već nije posjetio. Radnici humanitarne 
pomoći izvijestili su da su "Ljudi (su) bili sretni da prime 
dodatni materijal, ali su rekli da je Hizbollah već preuzeo 
brigu oko svih njihovih potreba." Dva dana nakon 
registracije, ljudi su opet pozvani da prime 12.000 
američkih dolara po osobi (suma dva i pol puta viša od 
prosječne godišnje zarade), a da nisu ništa pitani. Sve se 
to dogodilo u roku od tri dana po završetku 
bombardiranja. Nasrallah je dodatno obećao da će ne 
samo obnoviti njihove kuće, već da će ih izgraditi i 
boljima. 
 
Suprotnost ovom je SAD odgovor na Katrinu. Nedeljama 
nakon događaja najviše što su SAD bile spremne ponudit 
tim ljudima bilo je 1,200 $ i nemogućnost dobivanja 
debitne kartice (koja je ekvivalent ničemu), za šta su 

onda potrošeni nebrojeni milioni za praćenje niza 
"prevara" u korištenju tih sredstava. Godinu dana nakon 
tog događaja, ljudi su i dalje bez krova nad glavom, grad 
je i dalje u ruševinama i jedino što je naša vlada uradila 
za njih bilo je da ih žigoše što nisu bio dovoljno bogati da 
se sami izvuku iz situacije. 
 
Koji vam od ovih odgovora liči na teroristički čin vlade? 
Osim ako ste budale, izabrat ćete potonji. Je li to vrsta 
okruženja kojeg vi očekujete da ga toplo prigrle narodi 
svijeta? Ako ga u potpunosti odbace, da li to znači da oni 
mrze "slobodu"? Ako kažu "Ne, ne možete imati našu 
zemlju, ne možete imati naše resurse, ne možete imati 
sluganstvo našeg naroda", hoćete li to zvati terorizmom?".  
 

(Prijevod: M.S.B.) 
 
http://www.independent.co.uk/biography/robert-fisk 
 
Ne propustite! Pogledajte! Pitajte s Robertom Fiskom 
 
- TEOLOGIJA VERSUS TEHNOLOGIJA: KO ĆE POBJEDITI?! 
 
Citat: 
"Nakon pobjede Saveznika 1918, na kraju rata moga oca, 
pobjednici su razdijelili zemlje svojih ranijih neprijatelja. U 
roku od samo sedamnaest mjeseci, stvorili su granice 
Sjeverne Irske, Jugoslavije i najvećeg dijela Bliskog 
Istoka. I ja sad svu svoju karijeru provodim - u Belfastu i 
Sarajevu, Bejrutu i Bagdadu - gledajući narode unutar tih 
granica kako gore." 	  


